
 
 
          Branislav Gröhling 

           o miňistros   
 

 

  Bratislava 28. apriľis 2020 
           Gindo: 2020/11296:1-A2110 

 

O rozginipen pal o prilelipen le čhavoren  ando anglalprimarno sikhaviben  

andro idejos avrirendešnaki situacijake andro sikhavibnaskero berš 

2019/2020 

 

O miňistros pal o sikhaviben, džaniben, rodipen the pal a športos  le Slovačiko  

republika palo § 150 kotor 8 the § 161k le zakonostar gindo 245/2008 le kidipena  

zakonoskre pal o avriľikeriben the sikhaviben (sikhavibnaskero zakonos) the pal 

o visariben the o dopherďaripen varesaven zakonen andro bašadipen le nasigutne 

pravidlenca phenel o idejosa the sar pes organizinen e prilelipena le čhavoren  ando 

anglalprimarno sikhaviben kavka: 

1. O mangipena pal o prilelipen le čhavoren ando anglalprimarno sikhaviben prekal 

sikhavibnaskero berš  2020/2021 pes den andro idejos andal 30. apriliste 2020 dži 31. 

majoste 2020; o  sthovibnaskro idejos sthovel o mangipen pal  o prilelipen le čhavoren 

ko preprimarno sikhaviben šaj o direktoris le dajakeri sikhaďi del aver idejos dži ko 

30. junos 2020 kana hine e dovodosa andro fundamentos prekal o rozginipena  ko 

zakerďa e dajakeri sikhaďi. 

2. Kana pes džal pal e dajakeri sikhaďi andro gav vaj andro foro, kaj hine o marginalizimen 

romane komuniti, o karantenizakere thana vaj o thana, kaj le manušenge sas sthoďi 

khereskeri  karantena   

a) dophenel pes o mangipena čhavorengero lelipen ando anglalprimarno 

sikhaviben  (ispidne avri andre dajakeri sikhaďi vaj odoj ko zathoďa avri e dajakeri 

sikhaďi) jekhetanes  le buťakerenca ando komunitna centri, le maľakere socijalna 

buťakerenca, le manušenca andal themutna porijadkoskre varti vaj le policijakere 

priperdenca vaj lukestoskere zora te anen pes ke leperede fameľijienge; the kana 

kampela te ažutinen the te avri irinel len, 

b) zakerdo zaarakhel  higijenakere-epidemjakere zathovibena, anglal zorales 

paš o chasňariben vaš khosno pro muj the jekhvar chasňarde higijenika vastaľa, 

o dezinfekakero čuľardipen, o chasňariben vaš peskoro pingalos, phiriben andro 

sikhado  than ča pal jekh manuš, astarel  duripen maškar užarende  choča  2 m. 

3. O thoviben e mangipena pal o prilelipen le čhavoren ando anglalprimarno sikhaviben 

kerel pes avri  bijo čhavorengero akanutňipen. 

4. E mangipena pal o prilelipen le čhavoren ando anglalprimarno sikhaviben pen ľidžana   

a) le poštaha vaj le avere  bikontaktnoha dromenca (sar ando poštariskro boksos le 

dajakeri  sikhaďi), perel pes pal e thaneskere šajipena andi konkretno dajakeri 

sikhaďi the le doľikeribnaha le akanutna higijenikane-epidemijakere 

zathovibnenca  pedal visariben le rozľidžaľipen the  mosariben nasvaľipnaha  

COVID-19, 

b) elektronikaňi formaha, pal o e-mailo the bi zaačhado elektronikano podirišagos, 

c) elektronikano formularoha, kana ada technikaňi situacija le dajakeri sikhaďaha  

jekhetanes le zakerdoha  del avri o šajipen 

d) korkoreskeres  le doľikerbnaha vaš higijenikane-epidemijakere zathovibena ande 

sikhaďiskere vaj zakerdoskere thana. 

5. Paš o thoviben le mangipena  pes na mangel 

a) paťado ľil  pal o čhavoreskero sasťipen the 

b) avripheňiben andal priperdo avrikerďipen pal barardˇakero goďidelipen the 

prevencija, kana pes džal pal o čhavoro le špecijalno barardo-sikhľavibnaskereha 

kamplipena. 

6. O čhavoreskero čačipnaskero čhibalo sthovela 

a) paťado ľil pal o čhavoreskero sasťipen sigeder sar 4 kurke andal agor 

avrirendešnako rušibena le sikhadireskero sikhavibena andre sikhaďa, 

b) avripheňiben andal priperdo avrikerďipen pal barardˇakeri goďidelipen the 

prevencija, sigeder sar 4 kurke andaro agor avrirendešnako rušibena le sikhadireskero 

sikhavibena andre sikhaďi, kana pes džal pal o čhavoro le špecijalno barardo-

sikhľavibnaskereha kamplipena. 

c) o rozgiňipen pal o odthovkeriben prekal pherďipnaskero angluňipen vaš 

povinno školakero čhavorengero phirkeribena, kana pes džal palo  pripados, 

minďar  kana o direktoris la bazutňaha sikhaďaha diňa avri. 

7. Kana ko idejos dži pes den avri o rozgiňipena pal o prilelipen le čhavoren andre dajakeri 

sikhadi o čačipnaskero čhibalo kijathodno na prithovel paťado ľil pal o čhavoreskero 

sasťipen, o čhavoro avela prilelardo  ko adaptačno ačhiben. 

8. Kana ko idejos dži pes den avri o rozgiňipena pal o prilelipen andre dajakeri sikhaďi  

le čhavoren le špecijalno barardo-sikhľavibnaskereha kamplipena, o čačipnaskero 

čhibalo kijathodno na prithovel paťado ľil pal o čhavoreskero sasťipen the 

avripheňiben andal priperdo avrikerďipen pal barardˇakeri goďidelipen the 

prevencija, o čhavoro le špecijalno barardo-sikhľavibnaskereha kamplipena avela 

prilelardo  ko dijagnostikano ačhiben. 

9. O direktoris la dajakeri sikhaďi   

a) rozginela dži 15. julos 2020  pal o prilelipen le čhavoren andro 

anglalprimarno sikhaviben andre priperďi dajakeri sikhaďi, kana hine les/la ke 

dispozicija savore  ľila pal rozgiňipen, avresar rozginel pal o prilelipen ko adaptačno 

ačhiben vaj ko dijagnostikano ačhiben.   

b) Informinel irišagones le  zakerdos pal 15. julis 2020 pal e gin le prilelerde the 

na prilelerde  čhavoren ando anglalprimarno sikhaviben (bijo identifikaňi personalno 

informacija pal dojekh čhavores). 

10. Dophenel pes te o zakerdo 

a) te del o thana  le gaveskero/foreskero urados, komunitno centros, kulturakere khera 

vaj aver thana, kaj pes šaj den o mangipena the kana pes kampel zaarakhel o 

higijenkane-epidemijologikane kamplipena. 

b) te del le dajakere sikhaďake sar hiňi lokalno situacija  le kampeľišagutne 

zaarakhende personalna ažutipneriskere avka but te aven vaš savore daja the dada, 

c) te informinel le čačipnaskere čhibalenge pal savore dochudle dromenca pal 

komunikacija gavorestar/forestar  pal o idejos the o drom  te del o mangipen, na čak 

andro themutno – slovačiko čhib, aľe the andro čhiba le priperde nacijende, 

d) te del le čačipnaskere čhibalenge informaciji pal o hordinipen le phiripena ando 

anglalprimarno sikhaviben lengeren čhavoren andre dajakeri sikhaďi the 

o lovengero ispidipen andal them pedal o avriľikeriben the sikhaviben the pedal 

čhavibnengero chabiben. 

11. Pro termini the organizacija vaš prilelipena ando anglalprimarno čhavengero sikhaviben  

pes zachuden zathoďipena le priperden čačipnaskeren ľila, rozgiňipena the le ľilestar  „O 

prilelipen le čhavoren ando anglalprimarno sikhaviben andi dajakeri sikhaďi   – 

decembrostar 2019“ (andro prithoďipen), kana ada rozgiňipen na phenel avrisar. 

 

 

 

Branislav Gröhling 

O miň istros pal o sikhavibeň, dž aňibeň, rodipeň the pal a s portos  le Slovač iko  republika 

